
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
শেষ্ঠ কবিতা

১১




ঘরে বসে চুপচাপ

থাক্ না এখন,

চুপ করে বসে দেখ্,

ঝড়ের মতন,—

ওপারে গ্রামের 'পরে

আকুল বাদল ঝরে,

জলছবি ভেসে ওঠে

অতি মনোহর—

ঐ এলো ঝড়॥





 


জলের পথে







আমরা চলি খালের জলে নৌকা চড়িয়া,

ডাইনে বামে আঁধার নামে ভুবন ভরিয়া;

শিরশিরিয়ে বইছে হাওয়া, কাঁপন লাগালো,

দিকে দিকে ঝরা-পাতার গানটি জাগালো।



মাঘের বেলা শেষ হয়ে যায়, আঁধার নামে যে,

আকাশখানি বিভোর হ’ল রঙের আমেজে;

ঝোপড়া গাছের ফাঁক দিয়ে ঐ আকাশতলেতে

সোনার আলো পড়ছে ঝরে খালের জলেতে।



ঝিমিয়ে আসে মাঘের বেলা ফুরায় আয়ু রে,

হাই তোলে ঐ বনের মাঝে সঁঝের বায়ু রে;

খালের ধারে বাঁশের ঝাড়ে গান কে জুড়েছে।

শিরীষ গাছের শুকনো পাতা হাওয়ায় উড়েছে।

		 এই পাতা শেষ সম্পাদিত হয়েছে ১৫:২৪টার সময়, ২০ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

